
Taabwa - Agape   Malembo   - God's Love Letter Scriptures

Yoane 15:9 Nene nmitonene nga vintonenue na Tawe. Kansi 
ikalilile mukutona kwane.

Isaya 43:1,2 - BaEfeso 2:10 Fwefue tuli bilengua byakua Leza, ni 
mukwampana pamo ni Kristu, Leza waatuteaniziizie mbeela 
mwilo uweme wa kubomba.

Yeremia 1:5 - BaGalatia 1:15 Inzi Leza wansaakwile kupitila mu 
buwame bwakue lunaali nsinavyalue, i wankuutile kuti 
nmubombele.

Yoane 15:16 Te mwemue bansaakwile, inzi nene i waamisaakwile, 
kabili nene naamitumiine muye mwaseeka mazabo, evi mazabo 
enu ekalilile, mane byonse bimwaakaba mwamulomba Tawe mu
Liina lyane, akabe wamipeela.

3 Yoane 1:2 Nmanine nangue ukosele mu mutima, kabili 
ndinakupepela uye wakosele ni mu mubili, ni kuya wawamiinue 
mu bintu byonse.

Isaya 43:4 - 1 Petro 2:9,10 Inzi mwemue muli ntundu isaakwilue, 
babitambua bakua Likolo, ntundu izuuke, bantu bakua Leza, 
bantu basaakwilue kulanda bikitua bya kupapia byakua Leza 
waamikuutile ni kumifumia mu nfinzi ni kumingizia mu kisue 
kyakue kya kupapia. 10 Pa ozo musita temwaali bantu bakua 
Leza, inzi lenu muli bantu bakue. Pa ozo musita temwaali 
mwamanine vili nkumbu yakua Leza, inzi lenu amyunvwiliile 
nkumbu.

Yeremia 31:3 - BaEfeso 1:4 Kyalo lukyaali tekinalengue, Leza waali
wasyatwampaniizie ni Kristu ni kutusaakula kuba bantu bakue 
evi tukabe bazuuke basili na kilubo ku menso akue, pantu koku i
kwaali kutona kwakue.

2 Timoteo 1:9 Leza waatupususiizie ni kutukuuta kuti tuye twali 
bantu bakue pa mulandu wa kutona kwakue ni pa mulandu wa 
buwame bwakue. Te pa mulandu wa bintu biweme bitwaakitile, 
inzi waatupeele bobu buwame kupitila muli Yesu Kristu 
kukonkana ni butantiko buatantikiile mbeela kutula kulengua 
kwa kyalo.



Yoane 3:16 Pantu Leza waatoneesie bantu ba mu kyalo, i 
kiapeeleele Mwana wakue lyonga, evi kubalua muntu 
wamuketekela tekuti azeeze, inzi aye wali ni bukose bwa 
muyayaya.

Hosea 11:8; Isaya 49:15,16; & Isaya 41:13,14 
Luka 12:32 "We libumba linini tekutiina pantu So awamiinue 

kukupeela Bukolo.
Mateo 28:20 Kabili mukabe mwabasambilizia kunakila byonse 

binaamyanine. Ni nene naakaba pamo nenu nsiku yonse mpaka 
ku mpeleezio ya kyalo."

Yoane 14:1 "Tekusakamane mu mitima yenu, muketekele Leza, 
munketekele ni nene wenka.

Malumbo 23:1 - Yoane 10:11 "Nene i musungi aweme, musungi 
aweme aliwafwila pa mulandu wa mikooko yakue.

Malumbo 23:2 - Nfyulo 7:17 pantu ozo Mwana mukooko ali 
pabukata bwa kitebe kya Bukolo waakabasunga ni kubatwala 
ku kasulo ka menda a bukose. Leza ni ye waakabakuusa 
mensozi abo onse."

Malumbo 23:3,4 - Luka 1:79/79 Baakapusuka sie ku nkumbu yakua 
Leza, kabili waakabasanikila balia bonse bekeele mu nfinzi ni 
mu kilelo kya nfua, ni kubateeka mu mutende."

Malumbo 23:5,6 - 2 BaKorinto 1:10 Wene i waatupususiizie mu 
busanzo bukata bwa nfua, kabili tumuswapiile nangue wene i 
waakatwalilila kutupususia pantu mulimwatupepela.

BaFilipi 4:7 Ni mutende wakua Leza upitile maano onse, waya 
wamisungile mitima ni maano enu muli Kristu Yesu.

Bipalo 3:24 & Malumbo 4:8 - Yoane 14:27 "Namisiila mutende. 
Mutende unamipeela teuli nga mutende uliwapaanua na bekala 
kyalo. Tekutoobole mitima yenu, kabili tekutiine.

Malumbo 33:18 - 1 Petro 3:12 Pantu Mulopue akenteleele 
balunghami ni kuya watwiliziizie mapepo abo. Inzi asuulile 
bankita tubi."

BaRoma 5:2 Kristu i waatwizwiliile nzila ya kumana buwame 
bwakua Leza kupitila mu kiketekelo kituketekeele. Ni pakako, 
tusansamukiile maswapi atuli nao a kwingila mu bulumba 
bwakua Leza!

Isaya 55:12 - Luka 19:40 Yesu waabaasukile, "Namyana kisinka 
nangue kine baba bantu batalala, mabue alikubamba 



kusamuna."
Yoane 16:22 Ono musita mwemue muli ni bulanda, inzi naakeeza 

kumimona kabili, evi mitima yenu ikawaminue sana, kabili 
tekuli muntu waakamipoka nsansa yenu.

Luka 12:9 Pantu Mweo Muzuuke i alikumisambilizia kimupalile 
kulanda ozo wenka musita."

Mateo 10:30 Ata sie misisi ya ku mitue yenu, ipendelue yonse.
Isaya 54:10 - Mateo 24:35 Lyulu ni kyalo byaakapita, inzi anzia 

pakaba syani, twebo twane tetukapita.
Mateo 11:28-30 "Mwe bonse batopele na kutwama bitwamo, ize 

nmyangule. 29 Twame mupingo wane, kabili sambilile kuli nene,
pantu nfuukile ni kuteekamana, i kuti mukatuuzie mu mitima 
yenu. 30 Pantu mupingo wane teufinine, ni kitwamo kyane 
kilengele."

Solomoni 2:10 & Hosea 2:14,19,20 
2 BaKorinto 11:2 Nmyunvwiliile bunkua nga vimunvwiliilue na 

Leza. Muli nga kinundue kinsakiizie ku mwalalume umo, ozu 
mwalalume i Kristu. Ntonene kuya kumilangisia kuli wene 
nangue muli bwino.

Exodus 3:14 - BaEbrania 13:8 Yesu Kristu tezi kwaluluka! Wene ali 
sie evelia vyenka, lukeele, lelo, ni muyayaya.

Hosea 13:4 - Miilo ya Batumua 4:12 Tekuli unge muntu 
aliwapususia, inga sie Yesu bunke pantu monse mwaya kyalo, 
Leza taatupeelemo linge liina lya kuti tupusukilemo."

Yoane 15:14 Kine mulikuya mwakonka mafunde ane, mulikuya 
mwali bibuza byane.

Yoane 14:6 Yesu waamwanine, "Nene i nzila, nene i kiine, nene i 
bukose. Tekuli muntu wakuya kuli Tawe kine tapitiile muli nene.

Nfyulo 3:20 Unvua! Nghimeene pa mulyango nalimukukookoosia. 
Kine muntu waunvua lizui lyane ni kwizula mulyango, 
ndikwingila ndie nakue.

